
Aalisarnermut immikkoortitat pillugit Inatsisartut inatsisaata al-lanngortinnissaanut
Naalakkersuisut pegquneqarnissaannik Inatsisartut aalajangiiffigisassaattut siunnersuut,
taamaalilluni isaterinissamut tapiissutinik akiliutegarnermi aalisarsinnaaner-mut
akuersissutit siunissami atorunaarsinnissaat periarfissaajun-naassalluni.

(Inatsisartunut ilaasortag Hans Enoksen, Partii Naleraq)

Inatsisartuni ilaasortaq Hans Enoksen, Partii Nalerag, aalajangiiffigisassamik siunnersuutaanut

qujavugut imatullu ATASSUT-miit ogaaseqassaagut.

Siunnersuuteqartoq ilumoorpoq, aalisariutaatillit pisogganillu angallataatillit, isaterinissamut
tapiissutinik pissarsippat, aalisarsinnaanermut akuersissummik pigisalik arsaagassanngorlugu
inuussutissarsiutaannillu tunuartussanngorlugit inatsisiliorsimaneq torralataanngilluinnartoq,

taamaattumillu aamma allanngortinnegartariagarnera ATASSUT-miit ogariartuutigisarparput.

ATASSUT-miit ogaluttarfik manna atorlugu ogariartuutigisaannarparput, aalisariutegassuseq,
kinguaariit nikittarnerat, aalisagartassat, aalisakkallu utersaariartuinnarneranni, aalisariutit
nutanngilinikut nutarternegarsinnaaneri minnerunngitsumillu nutaanik taarsersuerusuttunut

aqqutissiuussinissag avagqunnegarsinnaanngitsog.

Sinerissami ganittumi aalisartut, aningaliissutit Killegagisut atorlugit tapiisogarsinnaasarpoq ilaalli
aningaaserivinniit erniakkaagisunik sapiisegalutik atorlutik napaniarsaripput. Qangatuummi ESU
aqqutigalugu aningaasaliineq tapiissutegartarnerillu iluaqutaasagisog maannakkut ilaannakuusumik
atortinnegarunnaarnikuuvog. Ajoraluartumilli aalisakkat tammakarmata aalisartunuinnaanngitsoq

nunatta karsianut inuinullu eqquinerlorujussuarpog.

Inuit Atagatigiit 2009-imi Naalakkersuisuutitagarneranni, aalisarnerup ineriartorteqginnissaanut
ATASSUT-miit, ESU agqutigalugu aningaasaliisinnaanermut assingusoq iluatsingajattumik

aqqutissiuuteriaraluarparput.

Taamanikkulli Naalakkersuisuusut, aningaasaliisussatut isumalluutaanniit raajarniarneq
galeralinniarnerlu kisimik imminut akilersinnaasutut isiginegarmat, saarullinniartut aalisakkanillu
allanik aalisartut inerisaarusuttullu, imminut akilersinnaanngitsutut nalilernegarmata

aningaasaliiffigiumaneganngimmatalu ATASSUT-miit tamaviaarsimagaluarpugut iluatsitsinatali.

Raajat galerallillu nunatta aningaasarsiorneranut pingaarutegaraluagisut, ATASSUT-miit
isumagartuarpugut, sinerissami ganittumi aalisartut inerisaaqginnissamut ESU-mut assingusumik

aningaasaliisaleqginnissamut puujuinnarnegarsinnaanngitsut.

Nunami tunitsiviit naleqqussaraanni aalisakkallu akiisa gaffariartuinnarnissaannut
aqqutissiuussigutta ATASSUT-miit qularutiginngilarput, siunissami aningaasaliinerit

nalegarnerungaartumik utillallarumaarput

Aap aningaasaliinerit tamatigut iluatsittannginneri eqgaamaneqassasut qularutiginngilarput,
pingaartumimmi aalisakkat tammakarnerisa nalaanni nalaatsinerlussimanerput
aningaasarpassuarnillu nalegartunik aalisariutaatilinnut isumakkeerinnittariagarsimaneq

avaggunnegarsinnaasimanngitsoq inatsisartuni aalajangiisariagarsimaneq puujorsimanngilarput.

Pisutsit allanngoriartorput, siunissarput gaamavoq, niuernermi pisisartullu piumasaat
sakkukilliartunngillat. Aalisarnermi kattussuutsinnegarnissaq Kisiat siunertarinagu, siunissamili
aalisartortagut aqqutissiuukkutsigit, aalisarneq imminut akilersinnaasog nunamilu tunitsivinnik
suliffiillu ataavartut pilersiortorutsigit, kikkorpassuit namminneq inerisaanissaminnut

aningaasaliisinnaanissaannullu aqqutissiuutissavagut.

Taamatut ogaaseqarluta aalajangiiffigisassatut siunnersuut ATASSUT-miit taperserparput,
piumasarissallugulu suliap aappassaaneernegannginnerani aalisarnermut piniarnermut

ataatsimiititaliami peqqgissaarullugu suliarinegarnissaa.

